
“Mwngz naeuz, mwngz youq gizlawz.” Boux-—
vunz youq ndaw dienhvah neix naeuz.

Lij caengz caj Denhgen gangjvah, baihhaenx
youh gangjvah lo: “Mwngz naeuz, mwngz siengj guh
gijmaz.

Denhgen dduqfanj mbouj miz vah lo, mbouj rox
wnggai gangj gijmaz.

“Mwngz baengh gijmaz baenzneix gangjvah!”
Siengj yaep ndeu le, Denhgen hix daihsing naeuz,
ndawsim lij gag doiq bonjfaenh naeuz, mbouj yungh
caeuq vunz najseng gag naeuz dwg baicuzso] haenx
aeugheiq.

“Mwngz heuh gijmaz?” Doiqfueng apbik youq-
gaenj.

“Mwngz dwg bouxlawz? Mwngz ra bouxlawz?”
Denhgen nyaenx hujheiq dwk.

“Gou dwg baicuzsoj, miz vunz bauqganq lo,
mwngz lauxsaed di, sikhaek daeuj baez ndeu.”
Doigfueng naeuz.

“Bauq gijmaz anq?” Denhgen naeuz.

“Aen soujgih mwngz dwg baenzlawz ndaej
daeuj, mwngz lauxsaed gangj!” Bouxvunz ndaw
dienhvah naeuz.

Gawqvah neix hawj Denhgen aeugheiq raix—
caix, Denhgen siengj daengz haemhlwenz dienhvah
aen dem aen, cungj dwg hamxhawz raixcaix.

“Gou daugfanj siengj cam, mwngz dwg ndaw
soujgih neix daih geij hauh vunz.” Denhgen naeuz.

Doigfueng mbouj gangjvah, hoeng sikhaek
youh naeuz: “Mwngz lauxsaed di, mwngz ceiq ndei
sikhaek gvaqdaeuj baez ndeu.”

“Mwngz youq ndaw soujgih neix dwg baiz laux
geij? Mwngz suenq laux geij?” Denhgen yaep ndeu
youh heiq hwnj foenxfoenx.

“Couh lau oksaeh le, mwngz couh dai lo.” Gij
singyaem ndaw dienhvah iq di he lo.

“Ndaej ok gijmaz saeh? Gou dauqfanj siengj
rox, mwngz caeuq bouxcawj aen soujgih neix dwg
gijmaz gvanhaeh.” Denhgen naeuz.

Doigfueng mbouj gangjvah lo, Denhgen dingq—
nyi ndaw dienhvah lumjnaeuz miz huz raemx ndeu
goenjhuhu, yaep ndeu le, Denhgen cij roxyiuj dwg
doiqfueng cingq diem heiq naek. “Mwngz gamj doiq
gou baenzneix gangjvah!”

“Gou bae caz gij dienhvah hauhmax ndaw
soujgih neix, daengz seizhaenx dwg mwngz buet
mbouj laet bw.” Denhgen naeuz.

“Gou sikhaek yungh dinghvih hidungj ra
daengz mwngz.” Doiqfueng naeuz.

“Mwngz dwg lau gou ra raen mwngz ba?”
Denhgen naeuz.

“Dinghvih hidungj gig yungzheih ra daengz
mwngz, mwngz buet mbouj ndaej lo.” Bouxvunz
ndaw dienhvah ylenghnelx naeuz.

“Mwngz yawj gou dwg cungj vunz lawz la?”
Denhgen hujheiq lo.

“Naeuz mwngz nyi, doenghgij vunz yungh
dinghvih hidungj ra daengz haenx, cungj mbouj dwg
gijmaz vunzndei.” Bouxvunz ndaw dienhvah naeuz.

Gizsaed Denhgen gaenq dawzdingh cawjeiq lo,

aen soujgih neix, couhcinj dwg ra mbouj raen
bouxcawj, hix mbouj ndaej gyau hawj baicuzsoj
bakdou siujgih, daengz seizhaenx aiq miz haujlai
mazfanz bw.

“Naeuz mwngz nyi, gou sikhaek couh yungh
dinghvih hidungj ra daengz mwngz, daengz seiz—
haenx mwngz mazfanz couh daih lo.” Bouxvunz
ndaw dienhvah haenx youh naeuz.

“Gou danghnaeuz hawj mwngz cungj ra mbouj
daengz ne?” Denhgen naeuz, de gaenq ndwn hwnj-
daeuj, lij cung ok diemghaeux iq bae lo.

“Mwngz couhcinj dwg duznon, gou hix ra ndaej
daengz!” Doiqfueng ndaw dienhvah naeuz.

“Gou danghnaeuz hawj mwngz ra mbouj daengz

” Denhgen d01qc1n] aen soujgih haenx, daih sing
naeuz. Aen cawjeiq ndeu gaenq youq ndawsim
Denhgen mizok lo, aenvih Denhgen cungj dwg youq
gizneix gwn haeuxromh, de doiq ranghdieg neix daiq
sug lo. Denhgen cung okbae le, gaem geij aen
giuzheiqgingh daj baihdoeng diemghaeux iq ndaw
bouq gai hugguhcaemz haenx dawz youq ndaw
fwngz, “gou danghnaeuz hawj mwngz ra mbouj
daengz gou ne?” Denhgen youh cingqdoiq aen
soujgih naeuz, daih sing naeuz. Denhgen caen
dwg hujheiq lo. De gaenq dawz caet bet aen
gluzhelqgmgh haenx cug youq 1thelJ De youh aeu
gienj ceijgyauhdai ndeu. Ndei lo, cij yaep goengfou
he, aen soujgih mbouj rox vihmaz couh doek youq
ndaw fwngz Denhgen haenx, couh deng ceij—
gyvauhdai cug maenh youq gwnz caet bet aen
giuzheiqgingh haenx lo.

“Mwngz couh ndeindei yungh gij dinghvih
hidungj mwngz ra ba.” Denhgen doiq bouxvunz
ndaw soujgih haenx naeuz. “Gou aeu mwngz ra!”
Denhgen youh naeuz.

“Gou sikhaek couh ra daengz mwngz lo.’
dienhvah lij caiq naeuz.

“Gou hawj mwngz ra!”
cuengq fwngz.

“Mwngz ra ba!” Denhgen youh naeuz.

“Hawj mwngz ra!” Denhgen naeuz.

Giuzheiqgingh sikhaek couh mbin hwnjdaeuj
lo. Danghnaeuz saek song aen giuzheiqgingh cug
youq itheij aiq mbin menh di, caet bet aen
giuzheiqgingh cug youq itheij couh mbin ndaej vaiq
lo. Gyoengqde vaiqvit dwk mbin hwnjbae, mbin
hwnjbae, gig vaiq couh youq gwnzmbwn biengbaenz
cumh iq vava loegloeg ndeu. Daugma daengz ndaw
diemghaeux 1iq seiz, Denhgen hainduj gwn gij
vwnzdunh de. Ngamq  gwn ndaej song gaemz,
Denhgen sawqmwh riu hwnjdaeuj, geij ngoenz neix,
de lij caengz baenzneix sim’ angq gvaq, Denhgen
youh buet okbae, ngiengx gyaeuj muenghyawj
gwnzmbwn. Miz gijmaz doxgaiq doek youq gwnz naj
de. Naj dou diemghaeux iq gij mbawfaex gwnz
gofaex haenx henj le, miz mbawfaex daj gwnz faex
loenq roengzdaeu]

“Bongj rumzhaenq seiz ciengeiz gaej laemx
roengzdaeuj bw.” Denhgen naeuz.

Geij boux vunz henz ndang Denhgen haenx
cingq cawx bya, mbouj miz vunz dingqnyi de gangj
gijmaz, hix mbouj miz vunz rox de cingq ngiengx
gyaeuj yawj gijmaz, engqgya mbouj miz vunz rox,

miz aen soujgih ndeu cingq mbin youq gwnzmbwn.
(8 sar)

Denhgen naeuz, baez




